
KOMUNIKATË PËR SHTYP 

Hapet Qendra e karrierës në Shkollën e mesme profesionale në Strumicë 
 

Rrjeti i USAID-it për aftësitë e të rinjve për punësim (YES) e ka hapur sot Qendrën e 
karrierës në Shkollën e mesme profesionale “Nikola Karev” në Strumicë. Kjo është një 
prej 11 qendrave të karrierës, që mbështeten nga USAID përmes rinovimit dhe paisjes së 
shkollave të mesme në Strumicë, Manastir dhe Tetovë, duke siguruar mobile të reja, 
paisje teknologjike-kompjuterike, libra dhe materiale tjera.  
 
“Me Qendrat e karrierës e synojmë mbështetjen e të rinjve në mësimin e aftësive të 
nevojshme për gjetjen e punësimit, në tregun e punës që ndryshon me shpejtësi të 
madhe në Maqedoni. Burimet dhe shërbimet e qendrave do t’i ndihmojnë nxënësve në 
vendim-marrje dhe aplikim për vendet e synuara të punës, njëherazi duke ju 
mundësuar të mësojnë më tepër për mundësitë e karrierës dhe ndërlidhjen me diturinë, 
aftësitë personale dhe shkathësitë e tyre” ka cekur Robert Wuertz, Drejtor i Misionit të 
USAID-it.  
 
Gjatë vitit të ardhshëm, Projekti i Rrjetit për aftësitë e të rinjve për punësim (YES) do ta 
mbështesë rinovimin dhe paisjen e Qendrave të karrierës në shkollat e mesme në tre 
komuna tjera. Rrjeti YES bashkëpunon me Agjencinë e punësimit, shkollat e mesme 
profesionale dhe gjimnazet, si dhe organizatat joqeveritare që i kanë të rinjtë në 
shënjestër, me qëllim që t’i ndihmohet nxënësve në ndërtimin e karrierës së tyre, të 
sigurohen trajnime për aftësitë e punësimit dhe të ndërtohet përvoja përmes punës 
praktike, mësimit përmes punës dhe aktiviteteve të sipërmarrësisë. Të gjitha aktivitetet e 
synojnë mbështetjen e të rinjve për të hyrë në botën e punës produktive ku shpërblehet 
mundi.  
 
 

 
SHËNIM PËR REDAKTORËT: 
 
Rrjeti YES i USAID-it implementohet nga Qendra për zhvillimin e arsimit (Education Development 
Centre), që është qendër globale jofitimprurëse, me seli në Ualtham të shtetit Masaçusets në 
SHBA. Qendra fokusohet në përmirësimin e procesit të mësimit dhe promovimin e shëndetit.  
 
Që nga viti 1993, populli amerikan ka investuar rreth 500 milionë dollarë amerikanë në Maqedoni 
përmes USAID-it. USAID është duke implementuar projekte me të cilat krijohen vende të punës, 
zvogëlohet korrupsioni dhe përgatiten studentët e Maqedonisë për forcën e punës. Këto nisma 
e përkrahin tranzicionin e Maqedonisë drejt demokracisë stabile. USAID siguron ndihmë 
ekonomike dhe humanitare për më tepër se 100 shtete. Për më tepër informata, ju lutemi 
vizitoni: http://macedonia.usaid.gov/  


